
Sarajevo, 12.8.2021.
Na osnovu člana 40. stav (1) tačka a) Zakona o zaštiti ličnih podataka („Sl. glasnik BiH“ broj: 49/06, 76/11 i 89/11) i člana 61. Zakona o upravi („Sl. glasnik BiH“ broj: 32/02, 102/09 i 72/17), rješavajući u postupku pokrenutom po službenoj dužnosti protiv Centra za informacione tehnologije Univerziteta  u Mostaru, osnovnih i srednjih škola sa područja Kantona 10, Posavskog kantona, Kantona Centralna Bosna, Zapadnohercegovačkog kantona, Hercegovačko – neretvanske županije, Općine Usora i Općine Žepče, koje nastavni plan i program realiziraju na hrvatskom jeziku i Opće gimnazije Katoličkog školskog centra „Blaženi Ivan Merz“ Banja Luka, zbog obrade JMB i podatka o nacionalnosti učenika i jednog roditelja/staratelja u obrascu „Zahtjev za dodjelu elektronskog identiteta u eduID sistemu“, Agencija za zaštitu ličnih podataka u Bosni i Hercegovini, donosi:
R J E Š E NJ E
I. Zabranjuje se Centru za informacione tehnologije Univerziteta u Mostaru, osnovnim i srednjim školama sa područja Kantona 10, Županije Posavske, Kantona Centralna Bosna, Zapadnohercegovačkog kantona, Hercegovačko – neretvanskog kantona, Općine Usora i Općine Žepče, koje nastavni plan i program realizuju na hrvatskom jeziku i Općoj gimnaziji Katoličkog školskog centra „Blaženi Ivan Merz“ Banja Luka da u obrascu „Zahtjev za dodjelu elektronskog identiteta u eduID sistemu“ obrađuju JMB i nacionalnost učenika i roditelja/staratelja.
II. Nalaže se Centru za informacione tehnologije Univerziteta u Mostaru, osnovnim i srednjim školama sa područja Kantona 10, Županije Posavske, Kantona Centralna Bosna, Zapadnohercegovačkog kantona, Hercegovačko – neretvanskog kantona, Općine Usora i Općine Žepče, koje nastavni plan i program realizuju na hrvatskom jeziku i Općoj gimnaziji Katoličkog školskog centra „Blaženi Ivan Merz“ Banja Luka da u obrascu „Zahtjev za dodjelu elektronskog identiteta u eduID sistemu“ blokiraju i izbrišu JMB i podatke o nacionalnosti učenika i roditelja/staratelja.
III. Centar za informacione tehnologije Univerziteta u Mostaru i Opća gimnazija Katoličkog školskog centra „Blaženi Ivan Merz“ Banja Luka dužni su izvršiti naloženu upravnu mjeru iz tačke II. dispozitiva rješenja bez odlaganja, te u roku od 15 dana od dana dostavljanja Rješenja dostaviti pismene obavijesti i dokaze Agenciji za zaštitu ličnih podataka u Bosni i Hercegovini.
IV. Ministarstvo nauke, prosvjete, kulture i sporta Kantona 10, Ministarstvo prosvjete, nauke, kulture i sporta Županije Posavske, Ministarstvo obrazovanja, nauke, mladih, kulture i sporta Kantona Centralna Bosna, Ministarstvo obrazovanja, nauke, kulture i sporta Zapadnohercegovačkog kantona, Ministarstvo prosvjete, nauke, kulture i sporta Hercegovačko-neretvanskog kantona, Općina Usora i Općina Žepče dužni su osigurati provođenje upravne mjere iz tačke II. dispozitiva rješenja za osnovne i srednje škole sa svog teritorijalnog područja koje nastavni plan i program realizuju na hrvatskom jeziku, te u roku od 30 dana od dana dostavljanja Rješenja dostaviti pismenu obavijest i dokaz Agenciji za zaštitu ličnih podataka u Bosni i Hercegovini.
O b r a z l o ž e nj e
Agencija za zaštitu ličnih podataka u Bosni i Hercegovini (u daljem tekstu: Agencija) je  nakon što je zaprimila zahtjev za mišljenje nosioca  podataka o usklađenosti obrasca „Zahtjev za dodjelu elektronskog identiteta u eduID sistemu“ sa Zakonom o zaštiti ličnih podataka, pokrenula postupak po službenoj dužnosti protiv Centra za informacione tehnologije Univerziteta u Mostaru (u daljem tekstu: Centar). 
Uvidom u predmetni obrazac, Agencija je utvrdila da se u Zahtjevu obrađuju podaci o imenu i prezimenu, JMBG, mjestu i državi rođenja, nacionalnosti, broju mobitela, e-mail adresi, te podaci o prebivalištu učenika i roditelja/staratelja djeteta.
Agencija je aktom broj: UP1 03-1-37-5-232-2/20 ZL od 23. 9. 2020. zatražila od Centra da dostavi izjašnjenje o svrsi i pravnom osnovu za obradu podataka o JMB, nacionalnosti i prebivalištu učenika i njihovih roditelja/staratelja u obrascu „Zahtjev za dodjelu elektronskog identiteta u eduID sistemu“, imajući u vidu odredbe člana 18. Zakona o jedinstvenom matičnom broju („Službeni glasnik Bosne i Hercegovine” broj: 32/01, 63/08 i 103/11, 87/13 i 84/15) i člana 9. Zakona.
Centar je aktom broj: 01-5221/20 od 1.10.2020. Agenciji dostavio opširno izjašnjenje u kojem je u tački III. navedeno da u saradnji sa nadležnim ministarstvima i/ili zavodima radi na digitalnoj transformaciji obrazovnih institucija koje nastavne planove i programe izvode na hrvatskom jeziku. Centar je istakao da je digitalna transformacija od posebnog javnog interesa hrvatskog naroda u Bosni i Hercegovini. Pojašnjeno je da je trenutno u projektu digitalne transformacije obrazovanja uključeno 135 osnovnih i srednjih škola, uključujući i katoličke školske centre, koje se nalaze na područjima šest kantona u Federaciji BiH, te da se popis obrazovnih institucija može naći na poveznici https://skole.sum.ba/skole.
U tački IV. izjašnjenja je navedeno „Ako škola koristi obrazac koji smo predložili, onda u njemu postoji i odjeljak u kojem se daje trajna i opoziva saglasnost, tačna naznaka podataka koji se obrađuju, naziv škole (kontrolora), svrha i vremenski period za koji se daje saglasnost, te mjesto za potpis roditelja/staratelja.“
U tački V. izjašnjenja, Centar je pojasnio da unutar eduID sistema, škole obrađuju lične podatke nastavnika, učenika i roditelja, te da su škole kontrolori u smislu Zakona. Pojašnjeno je da se školama dostavljaju obrasci „Zahtjev za dodjelu elektronskog identiteta u eduID sistemu“, da Centar nema uvid u iste, te da ne obrađuje lične podatke roditelja i učenika.
Kao pravni osnov za obradu JMB i podatka o nacionalnosti učenika i roditelja/staratelja, Centar je naveo sljedeće propise, i to:
· član 5. Zakona o zaštiti ličnih podataka, te konstatuje da škole obrađuju lične podatke djece i roditelja isključivo uz pisanu saglasnost;
· član 6. i 9. Zakona o zaštiti ličnih podataka, te konstatuje da škole vode evidencije i izdaju javne isprave koje su propisane kantonalnim zakonima iz oblasti obrazovanja, te da svjedočanstvo, matične knjige i dnevnik u školama sadrže i podatak o nacionalnosti. Centar zaključuje da su kantonalni propisi o osnovnom i srednjem obrazovanju i pisana saglasnost roditelja pravni osnov za obradu ličnih podataka učenika, te da je ista potrebna za ispunjenje zadataka koji se izvršavaju u javnom interesu, da se obavlja u sklopu zakonitih aktivnosti škole i da je od posebnog javnog interesa.
Agencija je aktom broj: UP1 03-1-37-5-232-4/20 ZL od 14.10.2020. od Ministarstva nauke, prosvjete, kulture i sporta Kantona 10, Ministarstva prosvjete, nauke, kulture i sporta Hercegovačko-neretvanskog kantona, Ministarstva prosvjete, nauke, kulture i sporta Posavskog kantona, Ministarstva obrazovanja, nauke, mladih, kulture i sporta Kantona Središnja Bosna, Ministarstva za obrazovanje, nauku, kulturu i sport Zeničko-dobojskog kantona, Ministarstva obrazovanja, nauke, kulture i sporta Zapadnohercegovačkog kantona i Opće gimnazije Katoličkog školskog centra „Blaženi Ivan Merz“ Banja Luka zatražila da navedu u koju svrhu i po kojem pravnom osnovu postupaju kada u obrascu „Zahtjev za dodjelu elektronskog identiteta u eduID sistemu“ obrađuju podatke o JMB, nacionalnosti i prebivalištu učenika i njihovih roditelja/staratelja, imajući u vidu odredba člana 18. Zakona o jedinstvenom matičnom broju („Službeni glasnik Bosne i Hercegovine” broj: 32/01, 63/08 i 103/11, 87/13 i 84/15) i člana 9. Zakona. 
Istim aktom je zatraženo da svako od ministarstava u materijalnom obliku dostavi kopije zakona kojima je uređeno obavljanje djelatnosti osnovnog i srednjeg obrazovanja koji su u primjeni na tom području, te kopiju propisa kojim je uređena vrsta, naziv i sadržaj obrasca pedagoške dokumentacije, evidencije, te način vođenja pedagoške dokumentacije i evidencije u osnovnim i srednjim školama u kantonu. 
Od Opće gimnazije Katoličkog školskog centra „Blaženi Ivan Merz“ zatraženo je da dostavi kopija zakona o srednjem obrazovanju po kojem postupa, te kopija pravilnika kojim je propisan sadržaj i način vođenja pedagoške dokumentacije i evidencije u srednjoj školi u Republici Srpskoj.
Ministarstvo obrazovanja, nauke, kulture i sporta Županije Zapadnohercegovačke je aktom broj: 07-01-49-881-2/20 od 27.10.2020. dostavilo izjašnjenje u kojem je navedeno da zajedno sa Centrom provodi projekt digitalne transformacije koji je prvenstveno u javnom interesu, osmišljen isključivo radi ostvarivanja prava djece na obrazovanje, te osiguranja obrazovanja . Pojašnjeno je da je unutar eduID sustava bilo potrebno unijeti lične podatke kojima se jasno razlikuju nosioci  ličnih podataka jedni od drugih, kako bi se nosioci podataka na nesmetan način dalje mogli koristiti prednostima koji sistem  nosi (navedeno E-matica, izrada elektronskog identiteta za učenike i nastavnike, školarac – sistem učenja na daljinu, adresa elektronske pošte za sve korisnike, cloud server u saradnji sa HT Eronetom). Navedeno je da, s obzirom na definiciju JMB iz člana 4. Zakona o jedinstvenom matičnom broju, obrazac „Zahtjev za dodjelu elektronskog identiteta u eduID sistemu “ omogućava lakše provođenje projekta i svrstava se u evidencije koje škole na teritorijalnom području ministarstva vode, i to u skladu sa Zakonom o odgoju i obrazovanju u osnovnoj školi, Zakonu o odgoju i obrazovanju u srednjoj školi, Pravilnika o sadržaju, obliku i načinu vođenja pedagoške dokumentacije, evidencije i obrazovnih isprava u osnovnoj školi i Pravilnika o sadržaju, obliku i načinu vođenja pedagoške dokumentacije, evidencije i obrazovnih isprava u srednjoj školi.
Ministarstvo obrazovanja, nauke , kulture i sporta Županije Zapadnohercegovačke zaključuje da je obrazac „Zahtjev za dodjelu elektronskog identiteta u eduID sistemu “ u skladu  sa članom 20. Zakona o jedinstvenom matičnom broju, te posredno i sa članom  9. i 18. tog zakona.
U izjašnjenju je, takođe, istaknuto da se shodno članu 6. stav (1) tačka d) Zakona o zaštiti ličnih podataka, obrada ličnih  podataka vrši u javnom interesu, te da se potpisom na obrascu daje saglasnost za njihovu obradu.
U prilogu izjašnjenja, Ministarstvo obrazovanja, nauke , kulture i sporta Županije Zapadnohercegovačke je dostavilo:
· Zakon o odgoju i obrazovanju u osnovnoj školi („Narodne novine ŽZH“ broj: 20/17);
· Zakon o odgoju i obrazovanju u srednjoj školi („Narodne novine ŽZH“ broj: 20/17);
· Pravilnik o sadržaju, obliku i načinu vođenja pedagoške dokumentacije, evidencije i obrazovnih isprava u osnovnoj školi („Narodne novine ŽZH“ broj: 20/19), i 
· Pravilnik o sadržaju, obliku i načinu vođenja pedagoške dokumentacije, evidencije i obrazovnih isprava u srednjoj školi („Narodne novine ŽZH“ broj: 20/19).
Ministarstvo prosvjete, nauke kulture i sporta Hercegovačko – neretvanske županije je aktom broj. 05-01-02-2103/20 od 20. 10. 2020. godine dostavilo izjašnjenje u kojem je navedeno da to ministarstvo sa Centrom za informacione tehnologije Univerziteta  u Mostaru nema bilo kakav vid saradnje u vezi sa prikupljanjem podataka, odnosno dostavljanja školama obrasca „Zahtjev za dodjelu elektronskog identiteta u eduID sistemu “. Takođe,   navedeno je da Centru za informacione tehnologije Univerziteta  u Mostaru nije data saglasnost za prikupljanje podataka po predmetnom obrascu. Istaknuto je da je po saznanju od strane roditelja da se u školama prikupljaju lični podaci djece i roditelja, Ministarstvo prosvjete, nauke ,kulture i sporta Hercegovačko – neretvanske županije reagovalo na način da je školama poslalo akt kojim ih upozorava da takve aktivnosti nemaju zakonskog osnova.
U prilogu izjašnjenja, Ministarstvo prosvjete, nauke , kulture i sporta Hercegovačko – neretvanske županije je dostavilo:
· E-mail Upozorenja u vezi sa prikupljanjem ličnih podataka od 28. 9. 2020. , dostavljen školama;
· Pravilnik o dokumentaciji i evidenciji u srednjoj školi na području Hrvatske zajednice Herceg-Bosna za vrijeme rata ili neposredne ratne opasnosti („Narodni list Hrvatske zajednice Herceg-Bosna“ broj: 10/93);
· Pravilnik o dokumentaciji i evidenciji u srednjoj školi („Službeni list SRBiH“ broj: 25/91);
· Pravilnik o sadržaju i načinu vođenja pedagoške dokumentacije i evidencije u redovnoj osnovnoj školi Ur. Broj: 05-01-40-1014/15 od 25. 5. 2015. ;
· Zakon o osnovnom odgoju i obrazovanju („Narodne novine HNŽ“ broj: 5/00, 4/04, 5/04 i 1/14), i
· Zakon o srednjoškolskom odgoju i obrazovanju – Prečišćeni tekst.
Ministarstvo nauke , prosvjete, kulture i sporta Kantona 10 je aktom broj: 06-01-34-637/20 od 21.10.2020. dostavilo identično izjašnjenje kao Ministarstvo obrazovanja, nauke , kulture i sporta Županije Zapadnohercegovačke, te da obrazac „Zahtjev za dodjelu elektronskog identiteta u eduID sistemu “ omogućava lakše provođenje projekta i svrstava se u evidencije koje škole na teritorijalnom području ministarstva vode, u skladu sa članom 45. stav (5) Zakona osnovnom školstvu, člana 82. stav (3) Zakona o srednjem školstvu, te Pravilnika o pedagoškoj dokumentaciji i evidenciji o učenicima u osnovnim školama.
U prilogu izjašnjenja, Ministarstvo nauke , prosvjete, kulture i sporta Kantona 10 je dostavilo:
· Zakon o osnovnom školstvu („Narodne novine HBŽ“ broj: 12/04 i 12/08);
· Zakon o srednjem školstvu („Narodne novine HBŽ“ broj: 12/04 i 12/08), i
· Pravilnik o pedagoškoj dokumentaciji i evidenciji o učenicima u osnovnim školama („Narodne novine HBŽ“ broj: 5/05).
Ministarstvo prosvjete, nauke , kulture i sporta Županije Posavske je aktom broj: 06-34-1045-2/20 od 27.10.2020.  dostavilo izjašnjenje u kojem je navedeno da je na osnovu  koordinacije ministara obrazovanja, nauke , kulture i sporta županija u kojima se nastavni planovi i programi izvode na hrvatskom jeziku, između Univerziteta  u Mostaru i Centra postignut dogovor o pokretanju procesa digitalizacije obrazovanja, te da je isti službeno započeo na području Županije Posavske zaključenjem Sporazuma o uspostavi saradnje u digitalizaciji odgojno obrazovnog sistema broj: 01-02-480-1/20 od 12.10.2020. zaključenog između Vlade Županije Posavske i Univerziteta u Mostaru. Istaknuto je da je za realizaciju Sporazuma uspostavljen sistem  koordinacije između Centra, Ministarstva (SUMIT županijski koordinator) i osnovnoškolskih i srednjoškolskih obrazovnih ustanova na području Županije Posavske (SUMIT koordinatori u školama).
Nadalje, u izjašnjenju je navedeno da je uspostavljenim sistemom koordinacije Ministarstvo u saradnji sa školama i Centrom izradilo Obrazac na osnovu kojeg škole izdaju jedinstveni elektronski identitet eduID za učenika i nastavnika unutar škole, te da škole imaju isključivo pravo izrade jedinstvenog elektronskog identiteta, unosa podataka u elektronski sistem e-matice, te mogućnost promjene i brisanja istih.
Ministarstvo prosvjete, nauke , kulture i sporta Županije Posavske je istaklo da sam Obrazac sadrži sve podatke koji se traže prilikom upisa učenika u prvi razred osnovne i srednje škole, te da se od roditelja traži samo ime i prezime, bez traženja JMB, iz razloga osiguranja zaštite podataka.
U prilogu izjašnjenja, Ministarstvo prosvjete, znanosti, kulture i sporta Županije Posavske je dostavilo:
· Zakon o osnovnom školstvu („Narodne novine ŽP“ broj: 12/19);
· Zakon o srednjem školstvu („Narodne novine ŽP“ broj: 12/19);
· Pravilnik o dokumentaciji i evidenciji u osnovnoj školi („Narodne novine ŽP“ broj: 8/16 i 4/18), i
· Pravilnik o dokumentaciji i evidenciji u srednjoj školi („Narodne novine ŽP“ broj: 4/17 i 4/18).
Ministarstvo za obrazovanje, nauku, kulturu i sport Zeničko-dobojskog kantona je aktom broj: 10-34-16896-05/20 od 29.10.2020. dostavilo izjašnjenje u kojem je navedeno da je za 97 osnovnih i srednjih škola na području kantona za implementaciju jedinstvene platforme za online učenje, u saradnji sa Misijom OSCE u BiH preduzelo sve potrebne aktivnosti u cilju osiguravanja domene u formatu nazivdomene.edu.ba. Istaknuto je da se Ministarstvo odlučilo da davalac usluge bude društvo Leftor d.o.o. Tuzla. Ministarstvo je pojasnilo da su škole bile dužne administrativnom kontaktu tog ministarstva dostaviti Excel tabele u kojima su se navodili podaci o imenu i prezimenu učenika i razred koji pohađa, te ime i prezime nastavnika i nastavni predmet koji predaje.
Na koncu izjašnjenja, kao pravni osnov su navedeni akti objavljeni na web stranici Zeničko-dobojskog kantona, i to:
· Zakon o osnovnoj školi („Sl. novine ZDK“ broj: 3/18),
· Zakon o srednjoj školi („Sl. novine ZDK“ broj: 9/17),
· Pravilnik o sadržaju i načinu vođenja dokumentacije i evidencije u osnovnoj školi („Sl. novine ZDK“ broj: 11/18),
· Pravilnik o sadržaju i načinu vođenja dokumentacije i evidencije u srednjoj školi i domu učenika („Sl. novine ZDK“ broj: 5/19, 15/19 i 15/20).
Opća gimnazija Katoličkog školskog centra u Banjoj Luci (u daljem tekstu: Opća gimnazija KŠC) je aktom djelovodni broj: 02-132/20 od 2.11.2020.  dostavila izjašnjenje u kojem je navedeno da se zbog pandemije Covid-19 morala pobrinuti za realizaciju online nastave. Istaknuto je da je od Ministarstva prosvjete i kulture Republike Srpske, Republičkog pedagoškog zavoda Republike Srpske zatražena i dobijena saglasnost za korištenje SUMIT platforme, te da je i od Pedagoškog vijeća katoličkih škola za Evropu u BiH zatražena saglasnost za korištenje SUMIT platforme. 
Opća gimnazija KŠC je istakla da se u traženju najboljeg rješenja za učenike i roditelje za što kvalitetniju online nastavu vodila članovima 4, 5. i 11. Zakona o zaštiti ličnih  podataka, članovima 150 i 151. Zakona o srednjem obrazovanju i vaspitanju, članom 6. Pravilnika o upisu učenika u prvi razred srednjih škola i članovima 4, 5. i 10. Pravilnika o sadržaju i načinu vođenja dokumentacije i evidencije i obrascima javnih isprava u srednjoj školi.
Nadalje, Opća gimnazija KŠC je navela da je 28.8.2020. od svih roditelja zatražila i dobila saglasnost za obradu ličnih  podataka učenika, te da se 13.10.2020.  svim roditeljima pismom obratio direktor KŠC i da je roditeljima poslana obavijest od strane platforme SUMIT. 
U prilogu izjašnjenja, Opća gimnazija KŠC je dostavila kopiju sljedeće dokumentacije:
· Akt Opće gimnazije KŠC broj: 02-302-1/2020 od 25.8.2020. dostavljen Ministarstvu prosvjete i kulture Republike Srpske;
· Odgovor Ministarstva prosvjete i kulture Republike Srpske broj: 07.050/611-237/20 od 26.8.2020. godine dostavljen Općoj gimnaziji KŠC;
· Akt Opće gimnazije KŠC broj: 02-302-2/2020 od 25.8.2020. dostavljen Republičkom pedagoškom zavodu Republike Srpske;
· Odgovor Republičkog pedagoškog zavoda Republike Srpske broj: 07/02./032-614-301/20 od 27.8.2020.  dostavljen Općoj gimnaziji KŠC;
· Akt Opće gimnazije KŠC broj: 02-304/2020 od 26.8.2020. dostavljen Pedagoškom vijeću sistema katoličkih škola za Evropu;
· Pismo direktora broj: 02-409/20 od 13.10.2020.  dostavljeno svim roditeljima učenika Opće gimnazije KŠC;
· Bjanko obrazac „Saglasnost“ roditelja za obradu JMB i biometrijskih podataka u svrhu provođenja školskih i vanškolskih aktivnosti u školskoj 2020/2021.;
· Obavijest roditeljima od strane Centra;
· Zakon o srednjem obrazovanju i vaspitanju („Sl. glasnik RS“ broj: 41/18, 35/20 i 92/20);
· Pravilnik o upisu učenika u prvi razred srednjih škola („Sl. glasnik RS“ broj: 31/19), i 
· Pravilnik o sadržaju i načinu vođenja dokumentacije i evidencije i obrascima javnih isprava u srednjoj školi („Sl. glasnik RS“ broj: 71/19).
Ministarstvo obrazovanja, nauke , mladih, kulture i sporta Kantona Središnja Bosna je nakon urgencije Agencije od 21.1.2021. , dostavilo izjašnjenje broj: 03-34-111/2021 od 28.1.2021.  u kojem je navedeno da Centar u saradnji sa tim ministarstvom sporazumno radi na projektu „Digitalizacija školstva“ koji podrazumijeva digitalnu transformaciju osnovnih i srednjih škola koje nastavni plan i program realizuju na hrvatskom jeziku.
U nastavku je navedeno da je u skladu sa planom aktivnosti, jedan od prvih koraka predstavljao dodjelu elektronskog identiteta učenika, tzv. eduID broj učenika, za koje su odgojno obrazovne ustanove tražile određene podatke i saglasnost od roditelja, u skladu sa obrascem „Zahtjev za dodjelu elektronskog identiteta u eduID sistemu“ koji je dostavljen od strane Centra.
Nadalje, u izjašnjenju je navedeno da je nakon upita rukovodioca odgojno-obrazovnih ustanova o obavezi popunjavanja podataka o JMB roditelja, narodnosti i adresi prebivališta u obrascu Zahtjeva, Ministarstvo obrazovanja, nauke , mladih, kulture i sporta Kantona Središnja Bosna je rukovodioce informisalo da škola od roditelja može tražiti saglasnost samo za one podatke koji su nužni za izdavanje Potvrda/Uvjerenja i Svjedočanstava u skladu sa člankom 23. i 24. Pravilnika o sadržaju, obliku i načinu vođenja dokumentacije, evidencije i obrazovnih isprava u osnovnoj školi ili osnovne podatke koje su roditelji samostalno dali prilikom upisa djeteta u osnovnu školu, u skladu sa članom 22. Pravilnika.
Ministarstvo obrazovanja, nauke, mladih, kulture i sporta Kantona Središnja Bosna  istaklo je da je pitanje sigurnosti i čuvanja podataka uređeno u skladu sa članom 12. i 13. Pravilnika o primjeni informacionog sistema  EMIS u osnovnim i srednjim školama u Kantonu Središnja Bosna.
Na koncu izjašnjenja, Ministarstvo obrazovanja, nauke , mladih, kulture i sporta Kantona Središnja Bosna  istaklo je da radi na usaglašavanju Pravilnika o sadržaju, obliku i načinu vođenja dokumentacije, evidencije i obrazovnih isprava u osnovnoj školi sa Zakonom o zaštiti ličnih podataka i Zakonom o jedinstvenom matičnom broju, te da projekat „Digitalizacija školstva“ koji se nalazi u početnoj fazi i koji još nije zaživio kao novi elektronski sistem obrade podataka, s obzirom da je službeni elektronski sistem EMIS sistem, neće narušavati bilo koja zakonom utvrđena prava i mogućnosti.
U prilogu izjašnjenja, Ministarstvo obrazovanja, nauke , mladih, kulture i sporta Kantona Središnja Bosna je dostavilo:
· Pravilnik o sadržaju, obliku i načinu vođenja dokumentacije, evidencije i obrazovnih isprava u srednjoj školi („Sl. novine KSB“ broj: 9/14);
· Pravilnik o sadržaju, obliku i načinu vođenja dokumentacije, evidencije i obrazovnih isprava u osnovnoj školi („Sl. novine KSB“ broj: 9/14);
· Pravilnik o izmjenama Pravilnika o sadržaju, obliku i načinu vođenja dokumentacije, evidencije i obrazovnih isprava u srednjoj školi broj: 03-34-446/20 od 28.5.2020.;
· Pravilnik o izmjenama Pravilnika o sadržaju, obliku i načinu vođenja dokumentacije, evidencije i obrazovnih isprava u osnovnoj školi broj: 03-34-447/20 od 25.5.2020. godine;
· Zakon o osnovnom školstvu („Sl. novine KSB“ broj: 11/01 i 17/04);
· Bjanko obrazac „Zahtjev za dodjelu elektronskog identiteta u eduID sistemu“;
· Pravilnik o primjeni informacionog sistema EMIS u osnovnim i srednjim školama u Kantonu Središnja Bosna („Sl. novine KSB“ broj: 11/14), i
· Zakon o srednjem školstvu  („Sl. novine KSB“ broj: 11/01 i 17/04).
Obzirom da je od podnosioca prijave (sa područja Zapadnohercegovačke županije) i od Ministarstva nauke , prosvjete, kulture i sporta Kantona 10 zaprimila obrasce „Zahtjev za dodjelu elektronskog identiteta u eduID sistemu“ u kojima se obrađuju identični lični podaci učenika i njihovih roditelja/staratelja, te u kojima je u rubrici „Trajna i opoziva saglasnost za obradu podataka“  navedeno je da Centar, a ne škole, prikuplja i obrađuje lične  podatke, to je Agencija aktom broj: UP1 03-1-37-5-232-5/20 ZL od 19.10.2020.  od Centra zatražila izjašnjenje na te navode. 
Od Centra je zatraženo da Agenciji dostavi bjanko obrazac „Zahtjev za dodjelu elektronskog identiteta u eduID sistemu“, koji je predložio školama.
Takođe je zatraženo da, ukoliko Centar sa županijskim ministarstvima nauke ili školama zaključuje ugovor kojim reguliše međusobna prava i obaveze u vezi sa digitalnom transformacijom obrazovanja obrazovnih institucija u Bosni i Hercegovini koje nastavne planove i programe izvode na hrvatskom jeziku, da Agenciji dostavi kopiju ugovora.
Centar je aktom Ur. Broj: 01-5618/20 od 26.10.2020. godine dostavio izjašnjenje u kojem je navedeno da nije nadležan i da ne obrađuje podatke djece i roditelja, te zaposlenih u školama. Istaknuto je da je Centar tehnička podrška školama, ministarstvima i zavodima u procesu digitalne transformacije obrazovnih institucija koje nastavne planove i programe izvode na hrvatskom jeziku. Takođe je istaknuto da obrasce obrađuju koordinatori zaposleni u školama, a ne Centar, te da Centar nema uvid u popunjene obrasce.
Agencija je 30.6.2021. godine izvršila provjeru službene internet stranice Centra https://sumit.sum.ba/, na kojoj se nalazi izbornik „O nama“ i internet stranice https://skole.sum.ba/ na kojoj se nalazi izbornik „Škole“. Selektovanjem izbornika „Škole“  prikazuje se popis škola koje su uključene u projekat e-škola sa područja Kantona 10, Hercegovačko-neretvanske županije, Županije Posavske, Županije Središnja Bosna, Zeničko-dobojske županije, Zapadnohercegovačke županije i iz Republike Srpske, o čemu je sačinjena službena zabilješka broj: UP1 03-1-37-5-232-17/20 ZL.
Prilog službene zabilješke čini odštampan sadržaj izbornika „O nama“ sa službene internet stranice Centra https://skole.sum.ba/ i print screen popisa obrazovnih ustanova koje su uključene u projekat e-škola.
Naknadno, 1.7.2021. izvršena je provjera web stranice https://skole.sum.ba/ na kojoj se nalaze izbornici „eduID“, „Školarac“, „Matica“, „Dnevnik“, „eduLab“, „Google alati“, „Škole“, „Udaljeno učenje“ i „Kontakt“, o čemu je sačinjena službena zabilješka broj: UP1 03-1-37-5-232-18/20 ZL.
Prilog službene zabilješke čini odštampan sadržaj web stranice https://skole.sum.ba/ i izbornika „eduID“, „Školarac“, „Matica“ i „Dnevnik“.
U provedenom postupku Agencija je utvrdila sljedeće:
Centar je nosilac projekta digitalizacije obrazovanja, te su sve osnovne i srednje škole u Bosni i Hercegovini koje nastavni plan i program realizuju na hrvatskom jeziku obavezane da učestvuju u tom projektu, a što je navedeno na službenoj internet stranici Centra https://sumit.sum.ba/.
Projekat digitalizacije obrazovanja podrazumijeva uspostavu sistema koji se, između ostaloga, sastoji od digitalnog oblika matične knjige koja se u školama vodi u materijalnom obliku („Matica“), digitalnog oblika razredne knjige koju škole vode u materijalnom obliku („Dnevnik“) i platforme za učenje na daljinu(„Školarac“).
Centar je u saradnji sa Ministarstvom nauke , prosvjete, kulture i sporta Kantona 10, Ministarstvom prosvjete, nauke, kulture i sporta Županije Posavske, Ministarstvom obrazovanja, nauke, mladih, kulture i sporta Kantona Središnja Bosna, Ministarstvom obrazovanja, nauke, kulture i sporta Županije Zapadnohercegovačke, Općinom Usora, Općinom Žepče, te u saradnji sa osnovnim i srednjim školama sa područja Hercegovačko – neretvanske županije koje nastavni plan i program realizuju na hrvatskom jeziku izradio obrazac „Zahtjev za dodjelu elektronskog identiteta u eduID sistemu“ kojim se od učenika i jednog roditelja/staratelja zahtijeva dostava podatka o JMB i nacionalnosti, u svrhu dodjele elektronskog identiteta i izdavanja korisničkog imena i lozinke za pristup sistemu.
Vlada Kantona 10, Vlada Županije Posavske, Vlada Županije Zapadnohercegovačke, Ministarstvo obrazovanja, nauke, mladih, kulture i sporta Kantona Središnja Bosna, Općina Žepče i Općina Usora sa Centrom zaključili su sporazume o uspostavi saradnje u digitalizaciji odgojno obrazovnog programa.
Zakon o zaštiti ličnih podataka („Službeni glasnik Bosne i Hercegovine“ broj: 49/06, 76/11 i 89/11; u daljem tekstu: Zakon) u članu 1. stav (1) propisuje „Cilj ovoga Zakona je svim licima na teritoriji Bosne i Hercegovine, bez obzira na njihovo državljanstvo ili prebivalište, osigurati zaštitu ljudskih prava i osnovnih sloboda, a posebno pravo na privatnost i zaštitu podataka u pogledu obrade ličnih podataka koji se na njih odnose“.
U skladu  sa članom 3. Zakona:
· „lični podaci podrazumijevaju bilo koju informaciju koja se odnosi na fizičko lice  osobu koje je identifikovano ili se može utvrditi identitet lica”;
· „posebne kategorije podataka su svi lični podaci koji otkrivaju:
a) rasno porijeklo, nacionalno ili etničko porijeklo, političko mišljenje ili stranačku pripadnost, ili članstvo u sindikatima, vjersko, filozofsko ili drugo uvjerenje, zdravstveno stanje, genetski kod i seksualni život;
b) krivične presude;
c) biometrijske podatke“;
· „obrada ličnih podataka je bilo koja radnja ili radnje koje se obavljaju nad podacima, bilo da je automatska ili ne, a naročito prikupljanje, unos, organiziranje, pohrana, prepravljenje ili izmjena, uzimanje, savjetovanje, korištenje, otkrivanje prijenosom, širenje ili na drugi način omogućavanje pristupa podacima, svrstavanje ili kombiniranje, blokiranje, brisanje ili uništavanje“;
· „kontrolor je svaki javni organ, fizičko ili pravno lice, agencija ili drugi organ koji samostalno ili zajedno s drugim vodi, obrađuje i utvrđuje svrhu i način obrade ličnih podataka na osnovu zakona ili propisa”;
· „obrađivač je fizičko ili pravno lice, javni organ, agencija ili drugi organ koje obrađuje lične podatke u ime kontrolora“.
U skladu  sa navedenim definicijama, osnovne i srednje škole sa područja Kantona 10, Županije Posavske, Kantona Središnja Bosna, Županije Zapadnohercegovačke, Hercegovačko – neretvanske županije, škole sa područja općina Usora i Žepče i Opća gimnazija KŠC u Banjoj Luci, a koje nastavni plan i program realizuju na hrvatskom jeziku (u daljem tekstu: Škole) su kontrolori u smislu člana 3. Zakona koji obrađuju lične podatke svojih učenika i njihovih roditelja/staratelja, te koji su putem obrasca „Zahtjev za dodjelu elektronskog identiteta u eduID sistemu“ od učenika i jednog od njihovih roditelja/staratelja zahtijevali dostavu podatka o JMB i nacionalnosti, u svrhu dodjele elektronskog identiteta i izdavanja korisničkog imena i lozinke za pristup sistemu.
Centar je obrađivač u smislu člana 3. Zakona koji je sa Kantonom Središnja Bosna, Županijom Zapadnohercegovačkom, Županijom Posavskom, Kantonom 10, Općinom Žepče i Općinom Usora zaključio sporazume o uspostavi saradnje u digitalizaciji odgojno obrazovnog programa.
U članu 4. Zakona propisani su osnovni principi obrade ličnih podataka kojih su obavezni da se pridržavaju svi kontrolori. Zakon u članu 4. stav (1) tačka a) propisuje da je kontrolor obavezan da lične podatke obrađuje na pravedan i zakonit način, što podrazumijeva obradu ličnih podataka na osnovu saglasnosti nosioca podataka ili bez saglasnosti nosioca podataka, ukoliko je ispunjen jedan od uslova iz člana 6. Zakona.
U članu 6. Zakona je propisano pravo na obradu ličnih podataka bez saglasnosti nosioca podataka, a u konkretnom slučaju razmotriće se primjenjivost uslova iz tački a) i d) koje propisuju:
a) ako obrađuje lične podatke u skladu sa zakonom ili je obrada nužna da bi se ispunile nadležnosti utvrđene zakonom, i
d) ako je obrada ličnih podataka potrebna za ispunjenje zadaća koje se izvršavaju u javnom interesu.
Shodno principu pravednosti i zakonitosti, u ovoj pravnoj stvari, relevantne su odredbe sljedećih propisa:
· Zakon o jedinstvenom matičnom broju („Službeni glasnik Bosne i Hercegovine” broj: 32/01, 63/08 i 103/11, 87/13 i 84/15);
· Zakon o odgoju i obrazovanju u osnovnoj školi („Narodne novine ŽZH“ broj: 20/17);
· Zakon o odgoju i obrazovanju u srednjoj školi („Narodne novine ŽZH“ broj: 20/17);
· Zakon o osnovnom odgoju i obrazovanju („Narodne novine HNŽ“ broj: 5/00, 4/04, 5/04, 1/14, 2/16, 7/16 i 4/18);
· Zakon o srednjoškolskom odgoju i obrazovanju („Narodne novine HNŽ“ broj: 8/00, 4/04, 5/04, 8/06 i 4/18);
· Zakon o osnovnom školstvu („Narodne novine HBŽ“ broj: 7/04, 12/04,12/08 i 1/17);
· Zakon o srednjem školstvu („Narodne novine HBŽ“ broj: 7/04, 12/04, 12/08 i 1/17);
· Zakon o osnovnom školstvu („Narodne novine ŽP“ broj: 3/04, 4/04, 8/08, 7/12, 10/13, 10/16 i 12/19 – prečišćeni tekst);
· Zakon o srednjem školstvu („Narodne novine ŽP“ broj: 3/04, 4/04, 3/08, 8/08, 4/11, 7/12, 10/13, 10/16 i 12/19 – prečišćeni tekst);
· Zakon o osnovnoj školi („Službene novine ZDK“ broj: 3/18);
· Zakon o srednjoj školi („Službene novine ZDK“ broj: 9/17);
· Zakon o osnovnom školstvu („Sl. novine KSB“ broj: 11/01, 11/04 i 17/04);
· Zakon o srednjem školstvu  („Sl. novine KSB“ broj: 11/01, 11/04, 17/04 i 15/12);
· Zakon o srednjem obrazovanju i vaspitanju („Sl. glasnik RS“ broj: 41/18, 35/20 i 92/20).
U obrascu „Zahtjev za dodjelu elektronskog identiteta u eduID sistemu“ se obrađuje JMB i nacionalnost učenika kojem se dodjeljuje elektronski identitet i korisnički podaci za pristup informacionom sistemu i jednog od roditelja/staratelja.
Kada je u pitanju obrada JMB, mjerodavne su odredbe Zakona o jedinstvenom matičnom broju, koji u članu 18. stav (1) propisuje da se u dokumenta, evidencije i javne isprave, upisuje JMB samo ukoliko je to zakonom izričito propisano. U stavu (2) istog člana je propisano da upis jedinstvenog matičnog broja u evidencije može biti određen samo propisom, koji je donio organ nadležan zakonom za donošenje propisa o vođenju tih evidencija.
Iz odredbe člana 18. Zakona o jedinstvenom matičnom broju jasno proizlazi da je obrada JMB dozvoljena samo u slučajevima kada je to propisano zakonom.
Djelatnost osnovnog i srednjeg obrazovanja na području Županije Zapadnohercegovačke, Hercegovačko – neretvanske županije, Kantona 10, Županije Posavske, Zeničko – dobojskog kantona, Kantona Središnja Bosna i Republike Srpske je uređena Zakonom o odgoju i obrazovanju u osnovnoj školi ŽZH, Zakonom o odgoju i obrazovanju u srednjoj školi ŽZH, Zakonom o osnovnom odgoju i obrazovanju HNŽ, Zakonom o srednjoškolskom odgoju i obrazovanju HNŽ, Zakonom o osnovnom školstvu u Kantonu 10, Zakonom o srednjem školstvu u Kantonu 10, Zakon o osnovnom školstvu Županije Posavske, Zakon o srednjem školstvu Županije Posavske, Zakonom o osnovnoj školi ZDK, Zakonom o srednjoj školi ZDK, Zakonom o osnovnom školstvu KSB, Zakonom o srednjem školstvu KSB i Zakonom o srednjem obrazovanju i vaspitanju RS (u daljem tekstu: Zakoni o osnovnom i srednjem obrazovanju).
Analizom Zakonâ o osnovnom i srednjem obrazovanju Agencija je utvrdila da istima nije propisan osnov za obradu JMB.
Kako Zakoni o osnovnom i srednjem obrazovanju ne propisuju obradu JMB niti u jednu svrhu, pa ni u svrhu dodjele elektronskog identiteta za dobijanje korisničkih podataka za pristup informacionom sistemu, a sa druge strane Zakon o jedinstvenom matičnom broju kao lex specialis propisuje ovakvu obradu samo u zakonom propisanim slučajevima, to je utvrđeno da je obrada JMB učenika i jednog od roditelja/staratelja u obrascu „Zahtjev za dodjelu elektronskog identiteta u eduID sistemu“ protivna principu iz člana 4. stav (1) tačka a) Zakona, kojim je propisano da je kontrolor obavezan da lične podatke obrađuje na pravedan i zakonit način.
Kada je u pitanju obrada nacionalnosti učenika i jednog od roditelja/staratelja u predmetnom obrascu, u skladu sa članom 3. Zakona, nacionalnost spada u posebnu kategoriju podataka.
Zakonom je u članu 9. stav (1) propisano da je obrada posebnih kategorija ličnih podataka zabranjena. U stavu (2) tačke a) do g) istog članka propisani su izuzeci kada je dozvoljena obrada posebnih kategorija ličnih podataka.
Tako, članom 9. stav (2) tačka a) Zakona propisano je da je obrada posebne kategorije ličnih podataka dopuštena ako je nosilac podataka izričito dao saglasnost.
S tim u vezi, ukazujemo da ministarstva izvršavaju zakonima utvrđene nadležnosti i u tim postupcima saglasnost učenika i njihovih roditelja/staratelja nije primjenjiva kao pravni osnov.
Nadalje, članom 9. stav (2) tačka g) Zakona je propisano da je obrada posebne kategorije ličnih podataka dopuštena ako je to od posebnog javnog interesa ili u drugim slučajevima propisanim zakonom.
Centar i ministarstva u izjašnjenju su naveli da se digitalnom transformacijom obrazovanja ostvaruju temeljni ciljevi osnovnog, srednjeg i visokog obrazovanja, te da je to od posebnog javnog interesa hrvatskog naroda u Bosni i Hercegovini.
U konkretnom slučaju, nepojmljivo je da se javni interes ostvaruje uz saglasnost lica čiji podaci se obrađuju. Naime, postoji realna mogućnost da veliki broj roditelja/staratelja ne da saglasnost Centru (kako je to navedeno u rubrici „Trajna i opoziva saglasnost za obradu podataka“) za obradu njihovih ličnih podataka i ličnih podataka njihove djece u tom opsegu, te samim tim se neće ispuniti zadati cilj.
Shodno navedenome, osnov za obradu podataka učenika i njihovih roditelja staratelja u informacionom sistemu upravljanja u obrazovanju ne može biti predmet njihove saglasnosti.
Dakle, zakonsko uređenje digitalizacije obrazovanja je u javnom interesu. Županije imaju određenu slobodu odlučivanja prilikom stvaranja okvira za digitalizaciju obrazovanja, kao što je određivanje županijskog organa koje upravlja informacionim sistemom, koje evidencije se vode u informacionom sistemu, o mogućnosti izdavanja javnih isprava iz tog sistema, te mjere tehničke zaštite ličnih podataka, a sve kako bi se osiguralo pravo na privatnost lica čiji podaci su pohranjeni u sistemu.
Nesporno je da škole moraju obrađivati JMB učenika, obzirom da se učenicima izdaju javne isprave, te podatak o njihovoj nacionalnosti, kako bi učenici mogli ostvariti pravo na odsustvo iz škole zbog zadovoljavanja vjerskih praznika. Međutim, ne postoji pravni osnov niti nužnost da se u svrhu dodjele elektronskog identiteta učeniku, odnosno dodjele korisničkog imena i lozinke, putem obrasca „Zahtjev za dodjelu elektronskog identiteta u eduID sistemu“ obrađuje JMB i posebna kategorija podatka o nacionalnosti učenika i roditelja/staratelja, te isto ne bi moglo biti ni propisano zakonom za navedenu svrhu.
Prema tome, obrada JMB i nacionalnosti učenika i jednog od roditelja/staratelja putem obrasca „Zahtjev za dodjelu elektronskog identiteta u eduID sistemu“ u svrhu dodjele korisničkog imena i lozinke za pristup sistemu nije srazmjerna, nužna i nije propisana Zakonima o osnovnom i srednjem obrazovanju, te nisu ispunjeni uslovi iz člana 6. stav (1) tačke a) i d) i člana 9. stav (2) tačke a) i g) Zakona.
Nadalje, obzirom da je osnovno i srednje obrazovanje u isključivoj nadležnosti županija, to je Agencija od Ministarstva za obrazovanje, nauku, kulturu i sport Zeničko-dobojskog kantona tražila izjašnjenje o svrsi i pravnom osnovu za obradu podataka učenika i roditelja/staratelja putem obrasca „Zahtjev za dodjelu elektronskog identiteta u eduID sistemu“. Naknadno, Agencija je utvrdila da je Skupština Zeničko-dobojskog kantona donijela Zakon o prenošenju nadležnosti Zeničko-dobojskog kantona za djelatnost osnovnog i srednjeg obrazovanja na općinu Žepče („Sl. novine ZDK“ broj: 12/09) i Zakon o prenošenju nadležnosti Zeničko-dobojskog kantona za djelatnost osnovnog i srednjeg obrazovanja na općinu Usora („Sl. novine ZDK“ broj: 5/15). Obzirom da su načelnici Općina Žepče i Usora sa Centrom potpisali sporazum o uspostavi saradnje u digitalizaciji odgojno obrazovnog programa, a što je konstatovano u službenoj zabilješki broj: UP1 03-1-37-5-232-17/20 ZL od 30.6.2021., to Agencija Općini Žepče i Općini Usora dostavlja predmetno rješenja kako bi iste osigurale provođenje naloženih upravnih mjera iz tačke I. i II. dispozitiva rješenja kod osnovnih i srednjih škola sa svoga područja koje nastavni plan i program realizuju na hrvatskom jeziku, te im je izrečena upravna mjera iz tačke IV. izreke rješenja.
Na službenoj internet stranici Centra je navedeno da su sporazumi o uspostavi saradnje digitalizaciji odgojno obrazovnog programa potpisani sa Kantonom Središnja Bosna, Županijom Zapadnohercegovačkom, Županijom Posavskom i Kantonom 10, a što je utvrđeno službenom zabilješkom broj: UP1 03-1-37-5-232-17/20 ZL od 30.6.2021. . Iz tog razloga, a u svrhu izvršavanja predmetnog rješenja, Agencija rješenje dostavlja Ministarstvu obrazovanja, nauke, mladih, kulture i sporta Kantona Središnja Bosna, Ministarstvu obrazovanja, nauke, kulture i sporta Županije Zapadnohercegovačke, Ministarstvu prosvjete, nauke, kulture i sporta Županije Posavske i Ministarstvu nauke, prosvjete, kulture i sporta Kantona 10, kako bi isti osigurali provođenje naloženih upravnih mjera iz tačke I. i II. dispozitiva rješenja kod osnovnih i srednjih škola sa svoga područja koje nastavni plan i program realizuju na hrvatskom jeziku, te im je izrečena upravna mjera iz tačke IV. dispozitiva rješenja.
Takođe, na službenoj internet stranici Centra navedeno je da sporazum o uspostavi saradnje u digitalizaciji odgojno obrazovnog programa nije potpisan sa Vladom Hercegovačko – neretvanske županije ili sa nadležnim ministarstvom. Međutim, na poveznici https://skole.sum.ba/skole navedene su osnovne i srednje škole sa područja općina Čapljina, Čitluk, Mostar, Neum, Prozor-Rama, Ravno i Stolac koje su uključene u predmetni projekat.
U svrhu izvršenja predmetnog rješenja i upoznavanja sa činjenicom da su se pojedine općine samoinicijativno uključile u projekat digitalizacije odgojno obrazovnog programa, Agencija dostavlja rješenje Ministarstvu prosvjete, nauke , kulture i sporta Hercegovačko-neretvanske županije na izvršenje i preduzimanje eventualnih mjera iz njihove nadležnosti. Iz tog razloga Ministarstvu prosvjete, nauke , kulture i sporta Hercegovačko-neretvanske županije izrečena je upravna mjera iz tačke IV. dispozitiva ovog rješenja.
Na koncu, Agencija ovim putem ukazuje nadležnim županijskim ministarstvima obrazovanja, te Općini Usora, Općini Žepče i Općoj gimnaziji Katoličkog školskog centra „Blaženi Ivan Merz“ Banja Luka da je potrebno da se Zakonima o osnovnom i srednjem obrazovanju propiše digitalizacija matičnih knjiga i razrednih knjiga u osnovnim i srednjim školama, te da se propišu mjere tehničke zaštite, kako bi se na adekvatan način osigurala zakonita obrada ličnih podataka učenika, njihovih roditelja i nastavnika.
[bookmark: _GoBack]U skladu sa  navedenim, Agencija je utvrdila da Centar, osnovne i srednje škole sa područja Kantona 10, Županije Posavske, Kantona Središnja Bosna, Županije Zapadnohercegovačke, Hercegovačko – neretvanske županije, Općine Usora i Općine Žepče koje nastavni plan i program realizuju na hrvatskom jeziku i Opća gimnazija Katoličkog školskog centra „Blaženi Ivan Merz“ Banja Luka putem obrasca „Zahtjev za dodjelu elektronskog identiteta u eduID sistemu“ obrađuju JMB i nacionalnost učenika u svrhu dodjele elektronskog identiteta i izdavanja korisničkog imena i lozinke za pristup sistemu. Navedeno postupanje je protivno članu 18. Zakona o jedinstvenom matičnom broju i članku 9. Zakona, kojim je zabranjena obrada posebnih kategorija ličnih podataka, osim u izuzetnim slučajevima, usljed čega je došlo do povrede principa iz člana 4. stav (1) tačka a) Zakona, koji obavezuje kontrolore da lične podatke obrađuju na pravedan i zakonit način.
Na osnovu  naprijed navedenog, a u skladu  sa  članom 40. stav (1) tačka a) i članu 40. stav (2) tačka e) Zakona, riješeno je kao u dispozitivu ovog rješenja.
Pouka o pravnom lijeku:
Protiv ovog rješenja nije dopuštenan žalba ali se može pokrenuti upravni spor pred Sudom Bosne i Hercegovine u roku od 60 dana od dana dostavljanja rješenja.

Sarajevo, 12.8.


2021.


 


Na osnovu 


član


a 40. stav


 


(1) t


a


čka a) Zakona o zaštiti 


ličnih 


podataka („Sl. glasnik BiH“ 


broj: 49/06, 76/11 i 89/11) i člana 61. Zakona o upravi („Sl. glasnik BiH“ broj: 32/02, 102/09 i 


72/17), rješavajući u postupku pokrenutom po službenoj dužnosti protiv 


Centra za informaci


one 


tehnol


ogije 


Univerziteta 


 


u Mostaru, osnovnih i srednjih škola sa područja Kantona 


10, 


Posavsk


og 


kantona,


 


Kantona Centralna 


Bosna, Zapadnohercegovačk


og kantona


, Hercegovačko 


–


 


neretvanske 


županije, Općine Usora i Općine Žepče, koje nastavni plan i program 


realiziraju na hrvatskom 


jeziku i Opće gimnazije Katoličkog školskog centra „Blaženi Ivan Merz“ Banja Luka


, 


zbog obrade 


JMB i podatka o nacionalnosti učenika i jednog roditelja/staratelja u obra


scu


 


„Zahtjev za dodjelu 


elektron


skog 


identiteta u eduID s


istem


u


“


, Agencija za zaštitu 


ličnih 


podataka u Bosni i 


Hercegovini, donosi:


 


R J E Š E NJ E


 


I.


 


Zabranjuje se Centru za informaci


one 


tehnologije 


Univerziteta


 


u Mostaru, osnovnim i 


srednjim školama sa područja Kantona 10, Županije Posavske, Kantona 


Centralna 


Bosna, 


Zapadnohercegovačk


og kantona


, Hercegovačko 


–


 


neretvansk


og kantona


, Općine Usora i 


Općine Žepče, koje nastavni plan i program realiz


uju 


na hrvatskom jeziku i Općoj gimnaziji 


Katoličkog školskog centra „Blaženi Ivan Merz“ Banja Luka da u obrascu „Zahtjev za 


dodjelu 


elektron


skog 


identiteta u eduID s


istemu


“ obrađuju JMB i nacionalnost učenika i 


roditelja/staratelja.


 


II.


 


Nalaže se Centru za informacione


 


tehnologije 


Univerziteta 


u Mostaru, osnovnim i srednjim 


školama sa područja Kantona 10, Županije Posavske, Kantona


 


Centralna 


Bosna, 


Zapadnohercegovačk


og kantona


, Hercegovačko 


–


 


neretvansk


og kantona


, Općine Usora i 


Općine Žepče, koje nastavni plan i program realiz


uju 


na hrvatskom jeziku i Općoj gimnaziji 


Katoličkog školskog centra „Blaženi Ivan Merz“ Banja Luka da u ob


ra


s


cu „Zahtjev za dodjelu 


elektron


skog 


identiteta u eduID s


istemu


“ blokiraju i izbrišu JMB i podatke o nacionalnosti 


učenika i roditelja/staratelja.


 


III.


 


Centar za informaci


one 


tehnologije 


Univerziteta 


u


 


Mostaru i Opća gimnazija Katoličkog 


školskog centra „Blaženi Ivan Merz“ Banja Luka 


dužni 


su izvrš


iti naloženu upravnu mjeru iz 


ta


čke II.


 


dispozitiva 


rješenja bez odlaganja, 


te u roku od 15 dana od dana dostavljanja Rješenja 


dostaviti pismene obavijesti i 


dokaze Agenciji za zaštitu 


ličnih 


podataka u Bosni i 


Hercegovini.


 


IV.


 


Ministarstvo 


nauke


, prosvjete, kulture i 


s


porta Kantona 10, Ministarstvo prosvjete, 


nauke


, 


kulture i sporta Županije Posavske, Ministarstvo obrazovanja, 


nauke


, mladih, kulture i 


s


porta 


Kanto


na 


Centralna 


Bosna, Ministarstvo obrazovanja, 


nauke


, kulture i 


s


porta 


Zapadnohercegovačk


og kantona


, Ministarstvo prosvjete, 


nauke


, kulture i 


s


porta 


Hercegovačko


-


neretvansk


og kantona


, Općina Usora i Općina Žepče 


dužni 


su osigurati 


provođenje upravne mjere i


z t


a


čke II. 


dispozitiva 


rješenja za osnovne i srednje


 


škole sa svog 


teritorijalnog područja koje nastavni plan i program realiz


uju


 


na hrvatskom jeziku, te u roku 


od 30 dana od dana dostavljanja Rješenja dostaviti pismenu obavijest i dokaz Agenciji za 


zašti


tu 


ličnih 


podataka u Bosni i Hercegovini.


 


O b r a z l o ž e nj e


 


Agencija za zaštitu 


ličnih 


podataka u Bosni i Hercegovini (u daljem tekstu: Agencija) je  


nakon što je zaprimila zahtjev za mišljenje nosi


oca 


 


podataka o usklađenosti obrasca „Zahtjev za 


dodjelu elektron


skog 


identiteta u eduID s


istemu“ sa Zakonom o zaštiti ličnih 


podataka, pokrenula 


BOSNA I HERCEGOVINA


 


Agencija za zaštitu ličnih/osobnih


 


podataka u Bosni i Hercegovini


 


S a r a j e v o


 


 


БОСНА И ХЕРЦЕГОВИНА


 


Агенција за заштиту личних података 


 


у Босни и Херцеговини


 


С а р а ј е в о

